
Abstrak
 
[bookmark: _Hlk157805839]Kemunculan teknologi dan perkembangan multimedia digital dalam sistem pendidikan telah membentuk inovasi pembelajaran, pengajaran dan pentadbiran berteknologi sebagai pengukur agenda. E-pembelajaran berfokus pelajar yang menggunakan platform digital seperti Google Classroom, Google Meet, Zoom, Schoology dan Edmodo merupakan inovasi dalam pengajaran dan pembelajara. Objektif kajian untuk mengenal pasti pengetahuan, sikap dan motivasi terhadap e-pembelajaran dalam kalangan pelajar.  Reka bentuk kuantitatif jenis tinjauan, menggunakan soal selidik. Sampel kajian, 200 pelajar Universiti Kuala Lumpur Royal College of Medicine Perak (UniKL RCMP), Ipoh. Analisis statistik dan dapatan kajian menunjukkan bahawa terdapat hubungan antara pengetahuan dengan e-pembelajaran (r=.493) pengetahuan dan sikap (r=.366), pengetahuan dan motivasi (r=.270) dan sikap dan motivasi (r=.693) sikap dan e-pembelajaran (r=.621) serta motivasi dan e-pembelajaran (r=.469). Dapatan kajian menunjukkan bahawa e-pembelajaran penting dan perlu dipertingkatkan mengikut keperluan bagi memastikan pembelajaran dalam talian dapat dijalankan dengan baik dengan mengambil kira capaian internet yang baik. Dicadangkan untuk kajian akan datang mengkaji kesediaan dan komitmen pensyarah dan pelajar terhadap pengajaran dan pembelajaran dalam talian.  Kesimpulannya, dapatan kajian memberi implikasi kepada pihak pengurusan universiti supaya cakna terhadap perkembangan pelajar dan penggunaan aplikasi teknologi terkini serta memastikan lonjakan ke-9 Pelan Pembangunan Pendidikan (Pengajian Tinggi) 2015-2025 yang menekankan bahawa pendidikan dalam talian mesti mencapai tahap global.

Pengenalan
 
Kemajuan dan revolusi teknologi komputer serta internet telah mengubah cara pandang dan berfikir terhadap kecepatan dalam penyampaian, menerima dan mengolah suatu informasi. Perubahan ini menjadi sangat penting dalam rangka memajukan dunia pendidikan.  Nor Aziah dan Mohd Taufik (2016) telah menjelaskan pemberian autonomi yang luas kepada sekolah atau pengurusan pendidikan berinovasi bagi pengembangan kurikulum dan model pembelajaran serta layanan sistem informasi komputer dan internet. Kecekapan dan pengetahuan yang dipamerkan oleh segelintir rakyat Malaysia sangat holistik semasa mengaplikasikan teknologi secara efisien dan sistematik (Saleh & Rosli, 2020).
 
Abdul Rabu dan Hussin (2018), Shahrul Nazmi, et al. (2019) dan Samsul Juwait dan Siew, (2022) menjelaskan bahawa sektor pendidikan merupakan antara sektor yang banyak  menggunakan  platform  dan  indikator  komunikasi  serta  pendekatan  interaksi  atas  talian.  Kepelbagaian aplikasi sistem dan juga platform menyebabkan guru dan pensyarah semakin menggiatkan teknik pembelajaran berasaskan mod campuran. Terdapat institusi yang mewajibkan warga pendidik menggunakan sistem pengajaran dan pembelajaran  secara  mod  campuran  atau  blended learning.  Mod campuran menampakkan kemampuan untuk membantu sebarang masalah dan kemungkinan di luar jangkaan (Chee et al., 2024). Fenomena wabak COVID-19 telah menyebabkan seluruh warga pendidik menggunakan mod pembelajaran dalam talian yang kondusif secara maksimum demi memastikan pembelajaran dan hasil pembelajaran kekal tercapai dan dijalankan dengan baik (Ummi Munirah et al., 2022).
 
Melalui platform digital penggunaan internet dan peranti elektronik, pelajar lebih mudah untuk mengakses segala maklumat yang diperlukan oleh mereka. Selain itu, platform ini memudahkan pelajar untuk berkongsi maklumat serta pengetahuan bersama pelajar lain di media sosial (Fazillah & Tengku Nurhudah, 2020). Dhawan (2020) turut menjelaskan pembelajaran atas talian adalah sebagai pengalaman pembelajaran dalam persekitaran asinkroni atau sinkroni iaitu dengan menggunakan pelbagai peranti dan turut mempunyai akses kepada internet. Ini telah memberi gambaran bahawa pembelajaran atas talian boleh berlaku dalam pelbagai keadaan dan di mana sahaja.  Platform media sosial ini juga amat membantu pelajar terutamanya dalam pembelajaran secara jarak jauh (Qolbi & Pratamawaty, 2022). Meskipun berada di luar kawasan kampus, pelajar tetap dapat menghadiri kuliah seperti biasa dengan cara mengakses aplikasi Google Meet, Zoom, Google Classroom dan sebagainya (Noor Desiro & Hazrati, 2021). 
 
Seterusnya Yoon et al. (2012), menerangkan bahawa perkembangan teknologi membolehkan pembelajaran digital yang diklasifikasikan dengan pelbagai terminologi yang berbeza termasuklah pembelajaran berasaskan web, pembelajaran atas talian, internet dan juga pembelajaran jarak jauh. Rangkaian pembelajaran ini berasaskan komputer, bilik darjah maya dan kerjasama digital (Abdul Aziz & Aida Zuraina, 2020). Oleh itu e-pembelajaran merujuk kepada pengajaran dan pembelajaran menggunakan teknologi yang bertujuan untuk memudahkan para pendidik dan pelajar. Kaedah e-pembelajaran ini akan berjalan dengan lebih mudah apabila para pendidik dan pelajar mempunyai rangkaian akses internet yang bagus. Keperluan internet amat penting kerana akan memudahkan para pelajar dan pendidik berinteraksi di alam maya serta dapat menyampaikan maklumat dengan lebih meluas (Nur Fatin Ashikin et al., 2020). 
	
Laman Youtube merupakan salah satu media sosial yang amat popular dalam kalangan masyarakat terutama generasi muda. Laman sosial Youtube juga telah digunakan sebagai salah satu medium pengajaran dan pembelajaran selain daripada digunakan untuk video peribadi, komersial dan sebagainya (Taat et al., 2022). Zamri dan Anita (2020) berpandangan bahawa pembelajaran menerusi aplikasi Youtube dapat membantu para pelajar memahami sesuatu informasi itu dengan mudah kerana terdapat banyak contoh yang boleh digunapakai serta memudahkan pelajar untuk menguasainya (Aini Salwati, 2021). Di samping itu, Youtube turut boleh dihubungkan dengan aplikasi rangkaian laman web yang lain. Misalnya seperti wiki, blogs dan sebagainya. Secara tidak langsung ia memberi keberkesanan pembelajaran dengan mendapat maklumat dengan pantas. Menurut Norul Naim et al. (2021), laman sosial Youtube dapat meningkatkan suasana pembelajaran yang lebih kreatif dan menyeronokkan. Ia juga dapat membekalkan maklumat pendidikan yang sangat efektif dalam proses pengajaran dan pembelajaran (Taat et al., 2022). 
 
Ekoran penularan virus COVID-19 semua pergerakan menjadi amat terhad (Fazillah & Tengku Nurhudah, 2020). Oleh itu, institusi pendidikan mula melaksanakan pengajaran dan pembelajaran (PdP) secara dalam talian, urusan pentadbiran juga kebanyakannya dilakukan dari rumah (Ainul Nadzifah et al., 2022). Pengubahsuaian modul pembelajaran mengikut kesesuaian perubahan penyampaian. Kajian oleh Bahtiar et al., (2020) penyelesaian dalam pendidikan yang telah dilaksanakan dalam usaha menangani cabaran pandemik COVID-19 untuk mengubah fokus pembelajaran daripada pembelajaran tradisional secara bersemuka kepada secara atas talian (Zamri & Anita, 2020). Manakala sumber digital video, visual, peta dan dokumen masih kurang dieksploitasi untuk proses modul pembelajaran dan pemudahcaraan (PdPc) di dalam bilik darjah (Anuar & Nelson, 2015; Fazillah & Tengku Nurhudah, 2020; Norapiah & Nor Syahilia, 2021).  Kemudahan infrastruktur iaitu akses kepada talian internet dan pemilikan peralatan komputer merupakan satu keperluan asas yang perlu ada bagi setiap pelajar untuk memastikan pendigitalan pendidikan tinggi dapat dilaksanakan pada tahap optimum untuk meningkatkan motivasi para pelajar (Hamdani, 2021; Nanang et al., (2021). Isu ini dilihat telah dan sedang ditangani oleh pihak Kementerian Pendidikan Tinggi (KPT) iaitu menerusi inisiatif yang digariskan dalam Pelan Pendigitalan Pendidikan Tinggi Negara untuk membentuk pembelajaran koperatif, (Hazwani et al., 2016; Sumarni & Zamri, 2018; Siti Nor Lailiyah et al., 2021; M. Sahrul Nizam & Muhamad Suhaimi, 2020; Ummi Munirah et al., 2022).
 
Realiti kehidupan sekarang, media sosial telah  muncul  sebagai  platform  dan  aplikasi  yang  banyak  memudahkan  urusan  kehidupan  harian  pelajar.  Menyedari hakikat dan kelebihan ini, peranan media sosial semakin dipertingkatkan dan mengalami proses transformasi sejajar  dengan  keperluan  dan  pengkhususan  masa  kini.  Kualiti penggunaan internet juga semakin diperbaharui dan banyak talian internet di Malaysia mampu dimiliki dan setimpal dengan  perkhidmatan  yang  disediakan. Kaedah pembelajaran secara atas talian banyak dipengaruhi oleh teknologi, sikap pelajar, motivasi dalam mengikutinya sehingga ke persediaan kandungan bagi memenuhi keperluan pengajaran dan pembelajaran oleh pendidik. Perkongsian sumber ilmiah dan bahan pembelajaran secara sama di laman media sosial memudahkan pelajar untuk mengakses dan menjimatkan kos untuk membeli bahan pembelajaran tersebut. Kajian ini amat penting untuk dilaksanakan dengan objektif untuk mengenal pasti pengetahuan, sikap dan motivasi e-pembelajaran dalam kalangan pelajar. 
 
Metodologi Kajian
 
[bookmark: _Hlk171416470][bookmark: _Hlk166854677]Kajian ini menggunakan kaedah kuantitatif jenis tinjauan, insrumen soal selidik untuk mengumpul data. Populasi kajian melibatkan pelajar di Universiti Kuala Lumpur di Ipoh (Royal College Medicine of Perak, UniKL RCMP, fakulti perubatan tahun pertama dan kedua seramai 1500. Sampel kajian ialah seramai 200 orang, 72 responden lelaki (36.0%) dan 128 responden perempuan (64.0%). Soal selidik mengandungi maklumat responden mengenai latar belakang, pengetahuan, sikap dan motivasi pelajar terhadap e-pembelajaran. Soal selidik ada empat bahagian iaitu bahagian A, B, C dan D. Bahagian A, demografi, bahagian B tahap pengetahuan e-pembelajaran ada 8 item. Bahagian C mengenai sikap kesediaan ada 9 item. Bahagian D tentang motivasi ada 7 item, menggunakan skala 5 likert yang terdiri daripada 1 (sangat tidak setuju), 2 (tidak setuju), 3 (sederhana setuju), 4 (setuju) dan 5 (sangat setuju).  Data dianalisis menggunakan statistik deskriptif dan inferensi.
 
[bookmark: _Hlk155867084][bookmark: _Hlk152579623]Dapatan Kajian
 
Dapatan kajian menunjukkan umur responden, 155 orang (77.5%) 18 hingga 20 tahun, 45 orang (22.5%) 21- 23 tahun.  Bangsa, 183 orang (91.5%) Melayu, 8 (4.0%) Cina, 7 orang (3.5%) India dan 2 orang (1.0%) lain-lain. Agama183 orang (91.5%) Islam, 8 (4.0%) Hindu, 5 (2.5%) Buddha dan 4 (2.0%) lain-lain. Program pengajian 108 (54.0%) Medicine Bachelor dan 1 orang (0.5%), Bachelor of Surgery, 41 orang (20.5%) Pharmacy dan 25 orang (12.5%) Pharmatech, 10 orang (5.0%) Physiotheraphy, 7 orang (3.5%) Nursing, 4 orang (2.0%) Medical Imaging dan 4 orang (2.0%) Asasi. Soal selidik mengandungi maklumat mengenai latar belakang responden, pengetahuan, sikap dan motivasi pelajar terhadap e-pembelajaran bahawa tahap pengetahuan e-pembelajaran dengan nilai min tinggi iaitu m=4.44. Tafsiran skor min rendah iaitu 1.00 –2.33, sederhana 2.34 –3.66 dan tinggi 3.67 –5.00. Ini jelas bahawa aspek-aspek seperti pengetahuan, sikap, kesedaran dan minat mempengaruhi kesediaan pelajar menggunakan e-Pembelajaran.  Manakala motivasi dengan min (m=2.44) dan sisihan piawai (sd=0.791) pelajar terhadap e-Pembelajaran berada pada tahap yang sederhana. Banyak faktor yang mempengaruhi penerimaan sistem pengurusan pembelajaran antaranya penggunaan wifi di dalam kelas, kekurangan latihan dan pendedahan, pengaruh rakan sebaya, minat, sikap dan kelajuan internet. 
 
Jadual 1: Hubungan tahap pengetahuan dengan e-pembelajaran
 
	Pemboleh Ubah
	Pearson Correlation
	Sig. (2-tailed)

	Pengetahuan Pelajar
	.493**
	0.005

	E-Pembelajaran
	
	


 
[bookmark: _Hlk155867147]Jadual 1 menunjukkan bahawa terdapat hubungan yang signifikan (r=.493**, p<.005) antara pemboleh ubah tahap pengetahuan dengan e-pembelajaran. 
 
Jadual 2: Hubungan Tahap Pengetahuan dengan Sikap
 
	Pemboleh Ubah
	Pearson Correlation
	Sig. (2-tailed)

	Pengetahuan Pelajar
	.366**
	0.005

	Sikap Pelajar
	
	


 
Jadual 2 menunjukkan bahawa terdapat hubungan yang signifikan (r=.366**, p<.005) antara pemboleh ubah tahap pengetahuan dengan sikap. Sikap pelajar itu sendiri ada motivasi dan dorongan daripada ibu bapa juga menjadi faktor mengakibatkan tahap kesediaan seseorang pelajar.
 
Jadual 3: Hubungan Tahap Pengetahuan dengan Motivasi
 
	Pemboleh Ubah
	Pearson Correlation
	Sig. (2-tailed)

	Pengetahuan Pelajar
	.270**
	0.005

	Motivasi Pelajar
	
	


 
[bookmark: _Hlk166847704]Jadual 3 menunjukkan bahawa terdapat hubungan yang signifikan (r=.270**, p<.005) antara pemboleh ubah tahap pengetahuan dengan motivasi. Pelajar perlu menyesuaikan diri dengan norma baharu ini kerana ia akan menjadi satu peluang kepada pelajar dalam mendalami pengetahuan dari segi teknologi yang akan membantu mempelbagaikan corak pembelajaran dalam era pandemik COVID19 ini demi kelangsungan sesi pembelajaran yang berkesan.
 
Jadual 4: Hubungan Sikap dengan Motivasi 
 
	Pemboleh Ubah
	Pearson Correlation
	Sig. (2-tailed)

	Sikap Pelajar
	.693**
	0.005

	Motivasi Pelajar
	
	


 
[bookmark: _Hlk155867602]Jadual 4 menunjukkan bahawa terdapat hubungan yang signifikan (r=.693**, p<.005) antara pemboleh ubah sikap dengan motivasi. 

Jadual 5: Hubungan Sikap dengan E-Pembelajaran
 
	Pemboleh Ubah
	Pearson Correlation
	Sig. (2-tailed)

	Sikap Pelajar
	.621**
	0.005

	E-Pembelajaran
	
	


[bookmark: _Hlk155867880]Jadual 5 menunjukkan bahawa terdapat hubungan yang signifikan (r=.621**, p<.005) antara pemboleh ubah sikap dengan e-pembelajaran. Tahap kesediaan penerimaan pembelajaran arahan kendiri pelajar berada paras tahap yang sederhana. Faktor sistem dan sikap individu pengguna mempengaruhi penerimaan dan penyerapan penggunaan teknologi e-pembelajaran.
 
Jadual 6: Hubungan Motivasi dengan E-Pembelajaran
 
	Pemboleh Ubah
	Pearson Correlation
	Sig. (2-tailed)

	Motivasi Pelajar
	             .469**
	0.005

	E-Pembelajaran
	
	


 
Jadual 6 menunjukkan bahawa terdapat hubungan yang signifikan (r=.469**, p<.005) antara pemboleh ubah sikap dengan e-pembelajaran. Hubungan ini berlaku secara positif, semakin tinggi motivasi, maka semakin bertambahlah penerimaan pelajar terhadap e-pembelajaran.
 
Perbincangan 
 
Kajian ini telah memberi fokus kepada matlamat mengenal pasti pengetahuan, sikap dan motivasi terhadap e-pembelajaran dalam kalangan pelajar. Hasil kajian mendapati bahawa pengetahuan, sikap, motivasi dan e-pembelajaran mempunyai hubungan yang signifikan antara satu sama lain. Berdasarkan dapatan kajian, terdapat segelintir pelajar begitu bermotivasi semasa menghadiri pelaksanaan pembelajaran secara dalam talian kerana ada dorongan motivasi dan begitu aktif mengikuti PdP (Tio Prasetio & Reni Hariyani, 2020). Tambahan pula ada kerjasama daripada ibu bapa memberi sokongan dan dorongan kepada pelajar untuk meneruskan PdP. Analisis inferensi jelas menunjukkan faktor kemudahan internet, pekerjaan ibu bapa dan pendapatan ibu bapa telah mempengaruhi tahap kesediaan pelajar serta menjadi tunjang utama berlakunya kekangan yang dihadapi oleh pelajar. Walau bagaimanapun, pengukuran terhadap tahap kesediaan pelajar dan kekangan yang dihadapi oleh pelajar ketika penggunaan e-pembelajaran sebagai medium pembelajaran secara dalam talian amat berkait dengan pengetahuan, sikap, dan motivasi.  Setiap pelajar tidak mengira  jantina  sama-sama  menerima  proses  PdP penggunaan  media  digital  oleh pensyarah.  Dari aspek hubungan, jelas menunjukkan terdapat hubungan yang positif walaupun lemah antara penggunaan media digital dengan  sikap  akademik pelajar. Secara keseluruhannya, kajian ini dapat memberikan gambaran baru dan jelas terhadap aspek penggunaan media digital oleh pensyarah di dalam bilik darjah dan pengaruhnya terhadap sikap akademik pelajar dalam e-pembelajaran.  Isu pencapaian internet, kelajuan jalur lebar yang kurang menyeluruh, gangguan persekitaran dan sebagainya menjadi faktor yang mempengaruhi tahap kesediaan pelajar untuk belajar atas talian.
 
Kesimpulan
 
[bookmark: _Hlk166859276]Secara keseluruhannya pengetahuan, sikap, motivasi dan e-pembelajaran dalam kalangan para pelajar UniKL RCMP, Ipoh berada pada keadaan yang baik. Kajian ini amat penting dari segi perkembangan dunia pendidikan. Hasil kajian menunjukkan bahawa motivasi dan penerimaan terhadap e-pembelajaran pada tahap yang sederhana. Banyak faktor yang mempengaruhi keadaan ini iaitu faktor sistem dan sikap individu pengguna mempengaruhi penerimaan dan penyerapan penggunaan teknologi e-Pembelajaran. Kajian ini juga menunjukkan bahawa motivasi pelajar memberi kesan yang besar terhadap penerimaan e-pembelajaran. Sistem pengurusan pembelajaran telah ditambah baik dengan pelbagai platform. Masih banyak lagi penerokaan yang mesti dilakukan tentang penggunaan e-pembelajaran ini dalam proses pengajaran dan pembelajaran berasaskan sistem pengurusan pembelajara. Justeru, perubahan struktur dalam pola pendidikan negara, teknik pengajaran  dan pembelajaran  berasaskan  teknologi  perlu diterapkan  di  sekolah  dan  universiti  sama  ada  agensi  awam  atau  swasta.  Oleh itu, dengan adanya hasil kajian ini semoga pihak pengurusan dan pentadbiran lebih peka untuk melakukan pembaharuan terhadap penggunaan aplikasi serta teknologi terkini bersesuaian dan memastikan lonjakan ke-9 Pelan Pembangunan Pendidikan (Pengajian Tinggi) 2015-2025 yang menekankan bahawa pendidikan dalam talian mesti mencapai tahap global.

